SCOUTSHOP

Arowakenweg 41A - P.O.Box 4356
Curacao; Netherlands Antilles

NEWSLETTER
Edishon: 2010-04

Kon a bai? Boso a disfruta di un par di siman di vakashon for di aktividatnan di
Scouting? Nos a kuminsa atrobe. Mayoria grupo ya ta den moveshon, Scout shop a
habri atrobe, salanan na JCC ta yen ku varios reunion ....preparashon pa JOTA/JOTI
ta den full swing ....pues Scouting Antiano ta “a la carga” atrobe. Anto te ku awe nos
ta disfruta di tur e elogio i kompliméntnan ku nos ta hafia di e grandioso Cuboree.

Awor, ainda tin kos di Cuboree ku tin di bai nan lugd, pues lesa lo siguiente bon!

1. Tin hende ku ta sinti falta di algun kos personal of di grupo ku a usa na Cuboree i
ku nan no a harfia bek. Nos ta pidi pa si akaso bo ta sinti falta di algu pa pasa na
Scout Shop i wak si bo kos tei. Sino, nos ta registra kiko bo falta i nos ta buska
unda esaki a keda. Scout Shop ta habri di djamars pa djabiérne di 17.30 pa
19.00 ‘or i djasabra di 08.30 pa 10.00 ‘or.

2. Tin algun kos den Scout Shop ku nos no sa ken ta nan dofo, por fabor pasa
serka nos.

Cuboree a nifika hopi pa Scouting Antiano. E a duna un empuhe i nos mester hasi
bon uso di e impulso aki. Aki nos ke komparti ku boso kiko Cuboree a nifika pa Scout
Shop. Lo bo kere si nos informabo bo ku durante Cuboree Scout Shop a bende
fl.6.157,08 na artikulonan di Scout Shop? Pues sin konta badge etc. di Cuboree. Pero
no ta durante Cuboree so. For di aprel Cuboree a kuminsa influensha benta di Scout
Shop. Wak e siguiente grafiko.

Benta di Scout shop

NOTISIA:
Anto sobra rekuerdonan di Cuboree
ta na benta den Scout Shop.
Nos tin:
e Badge rondé i esun
kuadrangular.
Badge di IST.
T-shirt IST.
Rekuerdo di Cuboree.
T-shirt kontigente Korsou —
sierto sais so.
¢ Baloo (award).

Pasa buska di abo promé ku nan
kaba.

KALENDARIO DI SCOUT SHOP:
For dia 1 di aprel nos a kambia e
orario di Scout Shop. Esaki pa
motibu di kambio di orario di
trabou di nos voluntarionan ku ta
traha den Scout Shop.

Orario (entrante 1 di aprel):
Scout Shop ta habri di djamars pa
djabierné, di 17.30 pa 19.00 ‘or
anto riba djasabra di 08.30 pa
10.00 ‘or.

Den luna di Séptémber i Oktober
2010 Scout Shop lo ta habri
normalmente. Djasabra dia 16 di

oktober si Scout Shop lo ta sera en
konekshon ku Jota-Joti.

ATENSHON SPESHAL PA:
Den e rubrika aki nos lo dedika
atenshon speshal na un o6f mas
artikulo ku ta disponibel den Scout
Shop. E biaha aki nos ke para ketu
na nos artikulonan den nos “skina
pa kolekshonista”. Den e skina aki
nos tin varios pin, dashi i badge.

E biaha aki nos ke menshona ku
nos tin ainda algun badge di JOTA /
JOTI di afia nan anterior. Ya nos no
tin di tur e afanan ku a pasa pero
si tin di algun. Pasa wak i kompleta
bo kolekshon di badge di
JOTA/JOTI.

AKTIVIDATNAN DI SCOUTING:
“Esaki ta komo un rekordatorio,
semper aberigua ku e organisado of
buré di Scouting pa mas detaye”.

Oktober:
15 pa 17 di oktober: JOTA-JOTI
2010.

November:
12 pa 14 di november:
Koempoelan na Bonaire.

Aktividatnan internashonal:
Promé Jamboree di ICCS — 26-12-
2010 pa 2-01-2011 — Thailand —
12 pa 12 afa — 410 usd pa
persona.

Punto di kontakto pa Scout Shop
Direkshon pa post: P.O. Box 4356,
Korsou, Antia Hulandes

Email: scoutshop@onenet.an -
Telefon: +59997388322

Banko: Giro: 525858

RBTT: 102.37.65



